
				এই পাতাটির মুদ্রণ সংশোধন করা প্রয়োজন। 
b" আদিশূর ও বল্লাল সেন ।
দিগের পরেই বিজয়সেনের নামোল্লেখ ও র্তাহার রাজ্যলাভের বিররণ আছে। বীরসেন ও সামন্তসেন প্রভৃতির কোন উল্লেখ নাই, ইহাতে বোধ হয় যে আদিশূরের কয়েক পুরুষ পরেই হেমন্তসেন দাক্ষিণাত্য হইতে গঙ্গার নিকটবর্তী স্থানে উপনিবেশ স্থাপন করেন। র্তাহার পুত্রেরা পরাক্রান্ত হইয়। রাজ্য বিস্তার করিতে লাগিলেন এবং ক্রমে গৌড়ের নিকটবর্ত্তী স্থানে বদ্ধমূল হইতে লাগিলেন । এদিগে আদিশূরবংশীয় নৃপতিগণ বিক্রমপুরে ক্রমেই হীনপ্রভ হইয়াছিলেন, এবং এই ংশের শেষরাজা জয়ধর, হেমন্তসেন বংশীয়দিগের সহিত সৌহার্দ স্থাপন জন্য বিজয়সেনকে কন্যা প্রদান করেন, তিনি ক্রমে সমস্ত বঙ্গের অধীশ্বর হইয়াছিলেন । কিন্তু বল্লালের পিতা ধীরসেন, নামান্তর বিজয়সেন এবং বীরসেন বংশে বিজয়সেন যে একব্যক্তি ছিলেন, ইহার কোন প্রমাণ প্রাপ্ত হওয়া যায় না । কিন্তু ধীর বা বিজয়সেন যে বল্লালের পিতা, ইহা কুলজি গ্রন্থ এবং বাখরগঞ্জ তাম্রশাসন দ্বারা প্রমাণিত হইতেছে।
ধীরসেন বঙ্গরাজ্যে অভিষিক্ত হইয়া পার্শ্ববর্তী কতিপয় দেশ যুদ্ধ দ্বারা পরাজয় করিলেন । এই সময়ে দিল্লীর সিংহসনে বৈরাগী বংশীয় রাজাদিগের শেষ রাজা, মহা-প্রেম গ্রু সিংহাসন ত্যাগ করিয়া বনে গমন করিলে দিল্লীর সিংহাসন শুন্য হইল। আর্য্যাবর্তের অন্যান্য রাজগণ দিল্লীর সিংহাসন শূন্য হইয়াছে অবগত হইয়া তদেশ বিজয় মানসে যুদ্ধের আয়োজন করিতে লাগিলেন। কিন্তু ধীরসেন ত্বরিতযাত্রায় সেনা সমভিব্যাহারে দিল্লীতে উপস্থিত হইলেন । পাত্র


	রাজাবলি ৩৪৩৪ পৃষ্ঠা দেখ।

	        এই পাতাটি অন্য কোনো ভাষায় উপলব্ধ নয়।

